
KAPITULU 8

Luther iha Dieta nia Oin

mperador foun ida, Karlos V, sa'e ona ba Alemana nia tronu, no

Roma nia enviadu sira lalais mai atu hato'o parabéns no atu halo
monarka ne'e uza ninia podér hasoru Reforma. Tha sorin seluk,
Sax6nia nia eleitor, ne'ebé Karlos iha divida boot ba nia tanba ninia
koroa, husu ba nia atu keta halo buat ida hasoru Luther molok nia
rona uluk Luther. Ho ida ne'e imperador hamri'ik iha situasaun ida
ne'ebé halo nia konfuzaun no laran-susar tebes. Papista sira sei la
kontente ho buat ida ki'ik liu duké dekretu imperial ida ne'ebé
kondena Luther ba mate. Eleitor deklara ho firme katak “nia
majestade imperial ka ema seluk ida seidauk hatudu katak ema
hatudu ona sala iha Luther nia hakerek sira;” tanba ne'e nia husu “atu
fo karta protesaun ba Dr. Luther, nune'e nia bele mosu iha tribunal
ida ho juis sira ne'ebé matenek, hamta'uk Maromak, no la hili sorin”—
D’Aubigne, b. 6, ch. 11.

Agora sorin hotu-hotu nia atensaun ba asembleia husi estadu
Alemana sira, ne'ebé halibur iha Worms la kleur hafoin Karlos sa'e ba
ukun impériu. Iha kestaun politika no interese importante sira ne'ebé
konsiliu nasional ne'e tenke konsidera; ba dala uluk Alemafa nia
prinsipe sira atu hasoru sira-nia monarka joven iha asembleia ida atu
diskute no deside hamutuk. Husi rai-inan nia parte hotu mai ema
boot sira husi igreja no estadu. Na'i-ulun sekular sira, husi familia
boot, ho podér, no ne'ebé kuidadu maka'as sira-nia direitu ne'ebé sira
simu husi bei-ala; amu-lulik sira ho kargu hanesan prinsipe, ne'ebé

sente an boot tanba sira-nia kargu no podér aas liu; kavaleiru sira
husi palasiu ho sira-nia servidér ho armas; no embaixador sira husi
rai estranjeiru no dook,—hotu halibur iha Worms. Maibé iha
asembleia boot ne'e, asuntu ne'ebé halo ema interese liu mak
Reformador husi Saxonia nia kauza.

Uluk ona Karlos haruka eleitor atu lori Luther hamutuk ho nia ba
Dieta (enkontru boot husi Alemafa nia prinsipe sira), f6 serteza katak
Luther sei hetan protesaun, no promete diskusaun livre ida, ho ema
kompetente sira, kona-ba kestaun sira ne'ebé sira la konkorda.
Luther hakarak tebes atu mosu iha imperador nia oin. Tha tempu ne'e
ninia isin fraku tebes; maibé nia hakerek ba eleitér: “Se ha'u labele ba
Worms ho isin di'ak, ha'u sei husu ema lori ha'u ba ne'eba, maske ha'u
moras. Tanba se imperador bolu ha'u, ha'u labele duvida katak ne'e
Maromak rasik nia bolu. Se sira hakarak uza violénsia hasoru ha'u, no
ida ne'e bele akontese loos (tanba sira haruka ha'u mosu la'6s atu sira
aprende buat ruma), ha'u tau asuntu ne'e iha Na'i nia liman. Nia
ne'ebé salva joven na'in-tolu iha forno ahi lakan nia laran, sei moris
no ukun nafatin. Se Nia la salva ha'u, ha'u-nia moris la iha folin boot.
Mai ita halo de'it atu evanjelhu keta sai buat ida ne'ebé ema aat sira
hamoe, no mai ita fakar ita-nia raan ba evanjelhu, atu sira keta
manan. La'6s ha'u mak deside se ha'u-nia moris ka ha'u-nia mate mak
sei ajuda liu ba ema hotu nia salvasaun. . . . Imi bele hein buat hotu
husi ha'u . . . exetu halai no hasai fali ha'u-nia liafuan. Halai ha'u
labele, no hasai fali ha'u-nia liafuan ha'u labele liu tan."—Ibid., b. 7, ch.
1.

Bainhira notisia nakfera iha Worms katak Luther sei mosu iha
Dieta nia oin, ema hotu sai laran-manas. Aleander, Papa nia legadu
(reprezentante) ne'ebé hetan knaar espesial ba kazu ne'e, ta'uk no
hirus. Nia haree katak rezultadu sei aat tebes ba Papa nia kauza. Atu
loke investigasaun kona-ba kazu ida ne'ebé Papa deklara ona
sentensa kondenasaun, sei hanesan hakribi pontifise (Papa) ukun-

na'in boot nia autoridade. Liu tan, nia ta'uk katak ema ida ne'e nia
argumentu sira ne'ebé furak no maka'as bele halo prinsipe barak
husik Papa nia kauza. Tanba ne'e, ho maneira ne'ebé maka'as liu, nia
protesta ba Karlos hasoru Luther nia mosu iha Worms. Besik tempu
ne'e, bula ne'ebé deklara Luther nia eskomunaun sai ba publiku; no
ida ne'e, hamutuk ho legadu nia lia sira, halo imperador tuir. Nia
hakerek ba eleitor katak se Luther la hasai fali ninia liafuan, nia tenke
hela iha Wittenberg.

Aleander la kontente ho manan ida ne'e, no nia servisu ho kbiit no
matenek-aat hotu ne'ebé nia iha atu hetan Luther nia kondenasaun.
Ho persisténsia ida ne'ebé merese kauza ida di'ak liu, nia hatoo
asuntu ne'e beibeik ba prinsipe sira, preladu sira, no asembleia nia
membru seluk sira, no akuza Reformadoér ho “sediasaun, rebeliaun, la
respeita Maromak, no blasfémia” Maibé legadu nia hirus no ninia
laran-manas hatudu klaru liu espiritu ne'ebé duni nia. Ema hotu
dehan: “Odiu no vingansa mak duni nia, barak liu duké zelu no
hamta'uk Maromak”—Ibid., b. 7, ch. 1. Dieta nia maioria agora hakarak
liu dukeé uluk atu haree Luther nia kauza ho laran-di'ak.

Ho zelu dobru Aleander obriga imperadér atu kumpre ninia devér
hodi hala'o Papa nia dekretu sira. Maibé tuir Alemafa nia lei sira, ida
ne'e labele halo se prinsipe sira la konkorda; no ikus mai, tanba
legadu husu la para, Karlos haruka nia hatoo ninia kazu ba Dieta.
“Loron ida ne'e loron boot ba nunsiu (Papa nia embaixador).
Asembleia ne'e boot: kauza ne'e boot liu tan. Aleander tenke defende
Roma, . . . inan no ukun-na'in ba igreja hotu” Nia tenke defende
Pedru nia ukun iha Kristandade nia prinsipe sira ne'ebé halibur
hamutuk nia oin. “Nia iha dom atu koalia furak, no nia hamri'ik tuir
okaziaun ne'e nia boot. Providénsia mak halo nune'e, katak Roma
tenke mosu no defende an liuhusi ninia oradér di‘ak liu iha tribunal
boot liu hotu nia oin, molok ema kondena nia”—Wylie, b. 6, ch. 4. Sira
ne'ebé apoia Reformador hein ho laran-ta'uk balu ba Aleander nia

diskursu nia efeitu. Saxonia nia eleit6r la iha ne'eba, maibé tuir ninia
orden ninia konselleiru balu mai atu hakerek nota kona-ba ntnsiu nia
diskursu.

Ho matenek no koalia-furak nia kbiit hotu, Aleander buka atu
halakon lia-loos. Akuzasaun ida tuir ida nia soe hasoru Luther
hanesan inimigu ida ba igreja no estadu, ba ema moris no ema mate,
ba klérigu no leigu, ba konsiliu sira no kristaun sira ida-idak. Nia
deklara: “Iha Luther nia sala sira iha naton,” atu justifika sunu “ereje
rihun atus ida”

Ikus liu nia buka atu hakribi ema sira ne'ebé tuir fiar reformadu:
“Luterano sira ne'e hotu sé? Grupu ida husi mestre foti-an, amu-lulik
korruptu, monje ne'ebé moris aat, advogadu ignorante, no nobre
ne'ebé monu ona, hamutuk ho povu baibain ne'ebé sira lohi no halo
aat ona. Partidu katoliku boot liu sira tebes iha niimeru, abilidade, no
podér! Dekretu ida ho unanimidade husi asembleia ilustre ida ne'e sei
f6 naroman ba ema simples, f6 avizu ba ema ne'ebé la kuidadu, halo
ema ne'ebé sei nakdoko atu deside, no f6 forsa ba ema fraku’—
D'Aubigne, b. 7, ch. 3.

Ho armas hanesan ne'e mak inimigu sira ataka lia-loos nia
defensor sira iha tempu hotu. Argumentu hanesan ne'e sira uza
nafatin hasoru ema hotu ne'ebé barani hatoo Maromak nia liafuan nia
hanorin ne'ebé klaru no direta, hasoru sala sira ne'ebé ema simu
metin ona. Sira ne'ebé hakarak relijiaun popular ida hakilar: “Doutrina
foun nia pregador sira ne'e sé? Sira la eskola, sira uitoan, no sira husi
ema kiak. Maibé sira dehan katak sira iha lia-loos, no sira mak
Maromak nia povu hili. Sira ignorante no ema lohi sira. Ita-nia igreja
boot liu sira tebes iha ntmeru no influénsia! Ema boot no matenek
barak tebes iha ita-nia leet! Podér barak liu iha ita-nia sorin!” Ne'e
mak argumentu sira ne'ebé iha influénsia boot ba mundu; maibé

agora sira la prova buat ida liu duké iha Reformador nia tempu.

Reforma la remata ho Luther, hanesan ema barak hanoin. Reforma
sei kontinua to'o mundu ida ne'e nia istéria nia rohan. Luther iha
servisu boot ida atu halo hodi hatudu ba ema seluk naroman ne'ebé
Maromak husik ona atu naroman ba nia; maibé nia la simu naroman
hotu ne'ebé atu f6 ba mundu. Husi tempu ne'eba to'o agora, naroman
foun naroman nafatin ba Eskritura, no lia-loos foun sira loke nafatin.

Legadu nia diskursu halo impresaun kle'an ba Dieta. La iha Luther
iha ne'eba, ho Maromak nia liafuan nia lia-loos ne'ebé klaru no
konvense, atu manan Papa nia defensér. La iha ema ida koko atu
defende Reformaddr. Mosu hakarak jeral ida la'és de'it atu kondena
nia no doutrina sira ne'ebé nia hanorin, maibé se bele atu hasai erezia
ne'e to'o ninia abut. Roma hetan ona oportunidade di'ak liu hotu atu
defende ninia kauza. Buat hotu ne'ebé Roma bele dehan atu defende
an, Roma dehan ona. Maibé manan ne'ebé haree hanesan manan, mak
sinal ba lakon. Husi ne'eba ba oin, ema sei haree klaru liu diferensa
entre lia-loos no sala, bainhira sira hasoru malu iha funu nakloke.
Husi loron ne'ebd Roma nunka tan hamri'ik seguru hanesan uluk.

Maske Dieta nia membru barak sei la hanoin dala rua atu entrega
Luther ba Roma nia vingansa, sira barak haree no triste ba aat ne'ebé
iha igreja laran, no hakarak atu hapara abuzu sira ne'ebé povu
Alemana terus tanba igreja nia ukun-na'in sira-nia korrupsaun no
ganansia. Legadu hatudu ona Papa nia ukun iha naroman di'ak liu
hotu. Agora Na'i book membru ida husi Dieta atu f6 deskrisaun loos
ida kona-ba Papa nia tirania nia rezultadu sira. Ho firmeza nobre,
Duke Jorge husi Saxénia hamri'ik iha asembleia prinsipe sira-nian
ne'e no hatudu ho klaru hamta'uk papadu nia lohi no buat aat sira, no
sira-nia rezultadu aat tebes. Tha ninia remata nia dehan:

“Ne'e mak abuzu balu ne'ebé hakilar hasoru Roma. Sira husik ona
moe hotu, no sira-nia objetivu ida de'it mak . . . osan, osan, osan, . . .

nune'e pregador sira ne'ebé tenke hanorin lia-loos, koalia de'it lia-
bosok, no ema la'és de'it simu sira, maibé f6 prémiu ba sira, tanba
sira-nia lia-bosok boot liu, sira-nia lukru mos boot liu. Husi bee-
matan foer ida ne'e mak bee foer hanesan ne'e suli sai. Hahalok foer
haloot liman ba ganansia. . . . Ai, klérigu sira-nia eskandalu mak soe
klamar kiak barak ba kondenasaun rohan-laek. Tenke halo reforma
jeral ida”—Ibid., b. 7, ch. 4.

Luther rasik moés labele hatoo dentinsia ida ne'ebé di'ak no maka'as
liu ne'e kona-ba Papa nia abuzu sira; no tanba ema ne'ebé koalia ne'e
Reformador nia inimigu ne'ebé firme, ninia liafuan sira iha influénsia
boot liu.

Se asembleia nia matan nakloke, sira sei haree Maromak nia anju
sira iha sira-nia leet, soe naroman nia raiu sira liu sala nia nakukun no
loke hanoin no laran sira atu simu lia-loos. Maromak lia-loos no
matenek nian nia kbiit mak ukun to'o reforma nia inimigu sira, no
nune'e prepara dalan ba servisu boot ne'ebé besik atu halo. Martin
Luther la iha ne'eba; maibé Ida ne'ebé boot liu Luther nia lian rona
ona iha asembleia ne'e.

Dieta lalais nomeia komisaun ida atu prepara lista ida kona-ba
Papa nia opresaun sira ne'ebé todan tebes ba povu Alemana. Lista
ne'e, ho pontu atus ida resin ida, sira hatoo ba imperador, ho pedidu
atu nia foti lalais medida sira atu hadi'a abuzu sira ne'e. Ema sira
ne'ebé hatoo pedidu ne'e dehan: “Klamar kristaun barak tebes lakon,
no naok no obriga ema selu barak tebes, tanba eskandalu sira ne'ebé
haleu Kristandade nia ulun espiritudl! Ita-nia devér mak atu hapara
ita-nia povu nia lakon no moe. Tanba ne'e ami husu ho laran-kraik
tebes, maibé maka'as tebes, ba Ita atu haruka reforma jeral ida, no atu
foti knaar atu hala'o reforma ne'e”’—Ibid., b. 7, ch. 4.

Agora konsiliu ezije Reformador atu mosu iha sira-nia oin. Maske
Aleander husu, protesta, no ameasa, ikus mai imperador konkorda,
no sira bolu Luther atu mosu iha Dieta nia oin. Hamutuk ho bolu ne'e

sira fo karta protesaun ida, ne'ebé garante katak nia bele fila ba fatin
seguru ida. Arauto (mensajeiru ofisial) ida lori dokumentu sira ne'e ba
Wittenberg, no nia hetan knaar atu akompana Luther ba Worms.

Luther nia belun sira ta'uk no laran-susar. Tanba sira hatene
preconceitu no odiu hasoru nia, sira ta'uk katak ema sei la respeita
ninia karta protesaun mos, no sira husu ba nia atu keta tau ninia
moris iha perigu. Nia hatan: “Papista sira la hakarak ha'u mai Worms;
sira hakarak ha'u-nia kondenasaun no ha'u-nia mate. La buat ida.
Keta reza ba ha'u, maibé reza ba Maromak nia liafuan. . . . Kristu sei fo
ba ha'u Ninia Espiritu atu manan sala nia ministru sira ne'e. Ha'u
hakribi sira durante ha'u-nia moris; ha'u sei manan sira liuhusi ha'u-
nia mate. lha Worms sira okupadu hela atu obriga ha'u hasai fali ha'u-
nia liafuan; no ne'e mak sei sai ha'u-nia hasai fali liafuan: uluk ha'u
dehan katak Papa mak Kristu nia vigariu; agora ha'u deklara katak nia
mak ita-nia Na'i nia inimigu, no diabu nia apéstolu’—Ibid., b. 7, ch. 6.

Luther sei la halo ninia viajen perigozu ne'e mesak. Aleinde
mensajeiru imperial, ninia belun firme liu na'in-tolu deside atu
akompana nia. Melanchthon hakarak tebes atu tuir sira. Ninia laran
kesi metin ho Luther nia laran, no nia hakarak tebes atu tuir nia, se
presiza, to'o prizaun ka to'o mate. Maibé sira la simu ninia pedidu. Se
Luther mate, Reforma nia esperansa tenke tau iha ninia kolega joven
ne'e. Reformadoér dehan bainhira nia haketak an husi Melanchthon:
“Se ha'u la fila, no ha'u-nia inimigu sira oho ha'u, kontinua hanorin,
no hamri'ik metin iha lia-loos. Servisu iha ha'u-nia fatin. . . . Se ¢
moris nafatin, ha'u-nia mate la iha folin boot”—Ibid., b. 7, ch. 7.
Estudante no sidadaun sira ne'ebé halibur atu haree Luther sai,
laran-kmanek tebes. Ema barak ne'ebé evanjelhu kona ona sira-nia
laran, dehan adeus ba nia ho tanis. Nune'e Reformadér no ninia
kolega sira sai husi Wittenberg.

Iha dalan sira haree katak ema sira-nia hanoin todan ho
sentimentu nakukun katak buat aat sei mosu. Iha vila balu ema la f6
onra ba sira. Bainhira sira para atu toba kalan, amu-lulik ida ne'ebé
hanesan belun hatudu ninia ta'uk hodi hatudu ba Luther retratu husi
reformador italianu ida ne'ebé mate hanesan martir. Loron tuir mai
sira hatene katak sira kondena ona Luther nia hakerek sira iha
Worms. Mensajeiru imperial sira halo antinsiu kona-ba imperadoér nia
dekretu no bolu povu atu lori livru bandu sira ne'e ba majistradu sira.
Arauto, ne'ebé ta'uk ba Luther nia seguransa iha konsiliu, no hanoin
katak karik ninia desizaun haht nakdoko ona, husu se nia sei hakarak
ba oin. Nia hatan: “Maske sira bandu ha'u iha sidade hotu, ha'u sei ba
oin”—Ibid., b. 7, ch. 7.

Tha Erfurt, ema simu Luther ho onra. Ema barak ne'ebé admira nia
haleu nia, no nia la'o liu dalan sira ne'ebé uluk nia la'o beibeik ho ninia
bolsa husu-esmola nian. Nia vizita ninia kuartu iha konventu, no
hanoin kona-ba funu sira ne'ebé nia liu ona, to'o naroman ne'ebé
agora nabilan Alemafna tomak naroman ba ninia klamar. Ema husu nia
atu prega. Ida ne'e sira bandu ona nia atu halo, maibé arauto {6
lisensa ba nia, no frade ne'ebé uluk sai konventu nia atan, agora sa'e
ba pulpitu.

Ba asembleia ida ne'ebé nakonu ho ema, nia koalia husi Kristu nia
liafuan, “Dame ba imi” Nia dehan: “Filozofu, dout6r, no hakerek-na'in
sira buka ona atu hanorin ema dalan atu hetan moris rohan-laek, no
sira la konsege. Agora ha'u sei dehan ida ne'e ba imi: . . . Maromak {6
moris fali husi mate ba Mane ida, Na'i Jesus Kristu, atu Nia bele
halakon mate, hasai sala to'o abut, no taka infernu nia odamatan sira.
Ne'e mak salvasaun nia servisu. . . . Kristu manan ona! ne'e mak
notisia ne'ebé lori ksolok; no ita salva liuhusi Ninia servisu, la'0s
liuhusi ita-nia servisu rasik. . . . Ita-nia Na'i Jesus Kristu dehan, ‘Dame
hela ho imi; haree Ha'u-nia liman sira; katak: Haree, 6 ema! Ha'u,

Ha'u mesak mak hasai ona 6-nia sala, no selu ona 6-nia resgate; no
agora 0 iha dame, Na'i dehan”

Nia kontinua, no hatudu katak fiar loos sei mosu liuvhusi moris
santu ida. “Tanba Maromak salva ona ita, mai ita halo ita-nia servisu
sira nune'e atu Nia bele simu sira. O riku ka? Husik 6-nia sasan f6
buat ne'ebé ema kiak sira presiza. O kiak ka? Husik 6-nia servisu sai
buat ida ne'ebé ema riku sira bele simu. Se 6-nia servisu iha folin ba
0-nia an rasik de'it, servisu ne'ebé 6 dehan katak 6 halo ba Maromak,
ne'e lia-bosok.”—Ibid., b. 7, ch. 7.

Ema sira rona hanesan ema ne'ebé kesi ho maji. Moris nia paun
sira fahe ba klamar sira ne'ebé hamlaha. Kristu sira hasa'e iha sira-nia
oin aas liu Papa sira, legadu sira, imperador sira, no liurai sira. Luther
la temi ninia situasaun perigozu rasik. Nia la buka atu halo ema
hanoin ka laran-sadi'a ba nia. Bainhira nia hanoin kona-ba Kristu, nia
haluha ninia an rasik. Nia subar an iha Kalvariu nia Mane nia kotuk,
no buka de'it atu hatudu Jesus hanesan ema-sala nia Redentor.

Bainhira Reformadoér kontinua ninia viajen, iha fatin hotu ema
haree nia ho interese boot. Ema barak ne'ebé hakarak tebes haree nia
halibur haleu nia, no lian belun nian f6 avizu ba nia kona-ba
Romanista sira-nia planu. Balu dehan: “Sira sei sunu 6, no halo 6-nia
isin sai ahi-kadiak, hanesan sira halo ba John Huss” Luther hatan:
“Maske sira lakan ahi iha dalan tomak husi Worms to'o Wittenberg,
no ahi-lakan to'o lalehan, ha'u sei la'o liu ahi ne'e iha Na'i nia naran;
ha'u sei mosu iha sira-nia oin; ha'u sei tama ba animal boot (beemot)
ne'e nia ibun, no tohar ninia nehan sira, hodi deklara Na'i Jesus
Kristu”—Ibid., b. 7, ch. 7.

Notisia katak nia besik ona Worms halo ema laran-manas tebes.
Ninia belun sira nakdedar ba ninia seguransa; ninia inimigu sira ta'uk
ba sira-nia kauza nia susesu. Sira halo esforsu maka'as atu konvense
nia atu keta tama sidade. Tuir papista sira-nia hanoin, ema husu nia
atu ba kavaleiru belun ida nia kastelu, iha ne'ebé, sira dehan, susar

hotu bele rezolve ho dame. Belun sira buka atu halo nia ta'uk hodi
konta perigu sira ne'ebé ameasa nia. Sira-nia esforsu hotu la susesu.
Luther, nafatin la nakdoko, deklara: “Maske iha Worms iha diabu
barak hanesan tella iha uma-kakuluk sira, ha'u sei tama nafatin—
Ibid., b. 7, ch. 7.

Bainhira nia to'o Worms, ema barak tebes halai ba sidade nia
odamatan sira atu simu nia. Ema barak hanesan ne'e seidauk halibur
atu simu imperador rasik. Laran-manas boot tebes, no husi ema
barak nia leet lian ida ne'ebé aas no triste hananu hananu mate nian
ida, hanesan avizu ba Luther kona-ba destinu ne'ebé hein hela nia.
Bainhira nia tun husi ninia karreta, nia dehan: “Maromak sei sai ha'u-
nia defeza”

Papista sira la fiar katak Luther sei barani loos mosu iha Worms,
no ninia to'o halo sira hakfodak no ta'uk. Imperador lalais bolu ninia
konselleiru sira atu hanoin dalan ne'ebé tenke tuir. Bispu ida, papista
ida ne'ebé rijidu, deklara: “Ami konsulta ona kleur kona-ba asuntu
ne'e. Husik ita-nia majestade imperial halakon ema ida ne'e kedas.
Sigismundo la halo sunu John Huss ka? Ita la iha obrigasaun atu o ka
atu kumpre karta protesaun ereje ida nian” Imperadér dehan: “Lae,
ita tenke kumpre ita-nia promesa.’—Ibid., b. 7, ch. 8. Tanba ne'e sira
deside atu rona Reformador.

Sidade tomak hakarak tebes haree ema espesidl ida ne'e, no la
kleur vizitante barak nakonu ninia hela-fatin. Luther foin di'ak uitoan
husi ninia moras foin dadaun; nia kole tanba viajen, ne'ebé han
semana rua tomak; nia tenke prepara an atu hasoru buat importante
tebes sira ne'ebé sei mosu aban, no nia presiza hakmatek no
deskansa. Maibé hakarak atu haree nia boot tebes, nune'e foin nia
deskansa oras balu de'it, nobre, kavaleiru, amu-lulik, no sidadaun sira
halibur ho laran-manas haleu nia. Tha sira-nia leet iha nobre barak
ne'ebé ho barani husu ba imperador reforma ida ba abuzu sira iha
igreja, no ne'ebé, Luther dehan, “ha'u-nia evanjelhu halo livre ona sira

hotu”—Martyn, page 393. Inimigu sira, no mos belun sira, mai atu
haree monje ne'ebé la ta'uk ne'e; maibé nia simu sira ho hakmatek
ne'ebé la nakdoko, no hatan ba ema hotu ho dignidade no matenek.
Ninia hahalok firme no barani. Ninia oin ne'ebé mutin-kalan no
krekas, ho marka husi servisu todan no moras, hatudu laran-di'ak no
mos ksolok. Ninia liafuan sira-nia seriedade no laran-tomak kle'an f6
ba nia kbiit ida ne'ebé ninia inimigu sira moés labele hasoru tomak.
Belun no inimigu sira hotu hakfodak. Balu fiar katak Maromak nia
influénsia hamutuk ho nia; balu seluk deklara, hanesan Fariseu sira
deklara kona-ba Kristu: “Nia iha diabu ida”

Tha loron tuir mai sira bolu Luther atu mai Dieta. Sira nomeia
ofisial imperial ida atu akompana nia ba sala audiénsia nian; maibé ho
susar mak nia to'o fatin ne'e. Dalan hotu nakonu ho ema ne'ebé
hakarak tebes haree monje ne'ebé barani hasoru Papa nia autoridade.

Bainhira nia besik atu tama ba ninia juis sira-nia oin, jeneral katuas
ida, eroi husi funu barak, dehan ba nia ho laran-di'ak: “Monje kiak,
monje kiak, agora ¢ atu hamri'ik ho nobre liu duké ha'u ka kapitaun
seluk ruma hamri'ik ona iha ami-nia funu ne'ebé raan barak liu. Maibé
se 0-nia kauza loos, no 6 iha serteza kona-ba ida ne'e, ba oin iha
Maromak nia naran, no keta ta'uk buat ida. Maromak sei la husik 6"—
D’Aubigne, b. 7, ch. 8.

Ikus mai Luther hamri'ik iha konsiliu nia oin. Imperadér tuur iha
tronu. Ema ilustre liu iha impériu haleu nia. Seidauk iha ema ida
mosu iha asembleia ida nia oin ne'ebé boot liu fali asembleia ne'ebé
Martin Luther tenke hatan iha nia oin kona-ba ninia fiar. “Mosu ida
ne'e rasik mak manan boot ida hasoru papadu. Papa kondena ona
ema ne'e, no agora nia hamri'ik iha tribunal ida nia oin ne'ebé, liuhusi
hahalok ida ne'e rasik, tau an aas liu Papa. Papa tau ona nia iha
interditu, no ketak nia husi sosiedade umanu hotu; maibé sira bolu
nia ho liafuan ho respeitu, no simu nia iha asembleia boot liu iha

153



mundu nia oin. Papa kondena ona nia atu nonok ba nafatin, no agora
nia besik atu koalia iha ema rihun ba rihun nia oin ne'ebé rona ho
atensaun, ne'ebé mai husi Kristandade nia parte dook liu sira. Liuhusi
Luther, revolusaun boot tebes ida akontese ona. Roma tun hela ona
husi ninia tronu, no monje ida nia lian mak halo Roma tun ba moe ida
ne'e’—Ibid., b. 7, ch. 8.

Tha asembleia ho podér no titulu boot ne'e nia oin, Reformador
ne'ebé moris husi familia ki'ik haree hanesan ta'uk no moe. Prinsipe
balu, ne'ebé haree ninia laran nakdoko, besik ba nia, no ida husi sira
hasusurik: “Keta ta'uk sira ne'ebé oho isin, maibé la bele oho klamar’
Ida seluk dehan: “bainhira sira lori imi ba governador sira no liurai
sira-nia oin tanba Ha'u, imi-nia Aman nia Espiritu sei f6 ba imi buat
ne'ebé imi sei ko'alia” Nune'e mundu nia ema boot sira lori Kristu nia
liafuan atu hametin Ninia atan iha koko nia oras.

Sira lori Luther ba fatin ida iha imperadoér nia tronu nia oin loos.
Nonok kle'an monu ba asembleia ne'ebé nakonu. Depois ofisial
imperial ida hamri'ik no, hodi hatudu ba Luther nia hakerek sira
ne'ebé halibur hamutuk, ezije Reformador atu hatan pergunta rua—se
nia rekonese livru sira ne'e hanesan nia nian, no se nia hakarak hasai
fali hanoin sira ne'ebé nia hatoo iha livru sira ne'e. Hafoin sira lee
livru sira-nia titulu, Luther hatan katak kona-ba pergunta primeiru,
nia rekonese katak livru sira ne'e nia nian. Nia dehan: “Kona-ba
pergunta daruak, tanba ne'e pergunta ida kona-ba fiar no klamar
sira-nia salvasaun, no ne'ebé envolve Maromak nia liafuan, rikusoin
boot liu no folin-boot liu iha lalehan ka rai, ha'u sei hahalok la ho
matenek se ha'u hatan la hanoin uluk. Ha'u bele dehan buat ki'ik liu
dukeé situasaun ne'e ezije, ka barak liu duké lia-loos ezije, no nune'e
halo sala hasoru Kristu nia liafuan ida ne'e: ‘ema hotu ne'ebé nega
Ha'u iha ema nia oin, Ha'u moés sei nega nia iha Ha'u-nia Aman iha
lalehan nia oin! [Mateus 10:33.] Tanba ne'e ha'u husu ba ita-nia
majestade imperidl, ho laran-kraik tomak, atu f6 tempu ba ha'u,

nune'e ha'u bele hatan la halo sala hasoru Maromak nia liafuan."—
D’Aubigne, b. 7, ch. 8.

Bainhira nia husu ida ne'e, Luther hahalok ho matenek. Ninia
hahalok konvense asembleia katak nia la halo tuir hirus ka laran-
manas de'it. Hakmatek no kontrola an hanesan ne'e, ne'ebé ema la
hein husi ema ida ne'ebé hatudu ona an barani no la hakarak halo
kompromisu, aumenta ninia kbiit, no depois halo nia bele hatan ho
kuidadu, desizaun, matenek, no dignidade ne'ebé halo ninia inimigu
sira hakfodak no laran-monu, no repreende sira-nia foti-an no
orgullu.

Loron tuir mai nia tenke mosu atu f6 ninia resposta ikus. Ba tempu
balu ninia laran monu bainhira nia hanoin kona-ba forsa sira ne'ebé
hamutuk hasoru lia-loos. Ninia fiar nakdoko; ta'uk no nakdedar mai
ba nia, no hamta'uk boot hanehan nia. Perigu sira sai barak liu iha
ninia oin; haree hanesan ninia inimigu sira besik atu manan, no
nakukun nia podér sira besik atu ukun. Kalohan sira halibur haleu nia
no haree hanesan haketak nia husi Maromak. Nia hakarak tebes
serteza katak Na'i Forsa Na'in sei hamutuk ho nia. Ho laran-terus nia
soe an ho oin ba rai no fakar hakilar sira ne'ebé kotu-kotu no kona
laran, ne'ebé Maromak mesak mak bele komprende tomak.

Nia husu: “O Maromak ne'ebé iha kbiit hotu no moris rohan-laek,
mundu ida ne'e hamta'uk tebes! Haree, nia loke ninia ibun atu tolan
ha'u, no ha'u-nia fiar ba Ita uitoan tebes. . . . Se ha'u tenke tau ha'u-
nia fiar de'it iha mundu ida ne'e nia forsa, buat hotu remata ona. . . .
Ha'u-nia oras ikus to'o ona, sira deklara ona ha'u-nia kondenasaun. . .
. O Maromak, ajuda ha'u hasoru mundu nia matenek hotu. Halo ida
ne'e, ... Ita mesak; ... tanba ida ne'e la'és ha'u-nia servisu, maibé Ita-
nian. Ha'u la iha buat ida atu halo iha ne'e, la iha buat ida atu funu ba
hasoru mundu nia ema boot sira ne'e. . . . Maibé kauza ne'e Ita-nian, .

. no ne'e kauza ida ne'ebé loos no rohan-laek. O Na'i, ajuda ha'u!
Maromak ne'ebé fiél no la muda, ha'u la tau ha'u-nia fiar iha ema ida. .

155



.. Buat hotu ne'ebé husi ema la serteza; buat hotu ne'ebé mai husi
ema monu. . . . Ita hili ona ha'u ba servisu ida ne'e. . . . Hamri'ik iha
ha'u-nia sorin, tanba Ita-nia Jesus Kristu ne'ebé Ita hadomi tebes,
ne'ebé mak ha'u-nia defeza, ha'u-nia eskudu, no ha'u-nia torre
maka'as”—Ibid., b. 7, ch. 8.

Providénsia ne'ebé matenek hotu husik Luther atu hatene ninia
perigu, atu nia keta fiar ba ninia forsa rasik no halai ho foti-an ba
perigu. Maibé 1a'6s ta'uk ba terus pesoal, ta'uk ba tortura ka mate,
ne'ebé haree hanesan besik ona, mak hanehan nia ho ninia hamta'uk.
Nia to'o ona krize nia momentu, no nia sente katak nia la naton atu
hasoru. Liuhusi ninia fraku lia-loos nia kauza bele lakon. La'6s ba
ninia seguransa rasik, maibé ba evanjelhu nia manan mak nia funu ho
Maromak. Ninia klamar nia laran-terus no funu hanesan Israel nian,
iha funu kalan nian iha mota mesak nia ninin. Hanesan Israel, nia
manan ho Maromak. Iha ninia la iha kbiit tomak, ninia fiar kaer metin
Kristu, Libertador ne'ebé iha kbiit. Nia hetan forsa ho serteza katak
nia sei la mosu mesak iha konsiliu nia oin. Dame fila ba ninia klamar,
no nia ksolok tanba Maromak husik nia atu hasa'e Maromak nia
liafuan iha nasaun sira-nia ukun-na'in sira-nia oin.

Ho ninia hanoin metin iha Maromak, Luther prepara an ba funu
ne'ebé iha ninia oin. Nia hanoin kona-ba ninia resposta nia planu,
haree pasajen sira iha ninia hakerek rasik, no foti husi Eskritura Santu
prova sira ne'ebé naton atu apoia ninia pozisaun sira. Depois, nia tau
ninia liman karuk iha Livru Santu, ne'ebé nakloke iha ninia oin, no
hasa'e ninia liman los ba lalehan no halo juramentu “atu hela fiél ba
evanjelhu, no atu deklara ninia fiar ho livre, maske nia tenke sela
ninia testemunia ho ninia raan."—Ibid., b. 7, ch. 8.

Bainhira sira lori fali nia ba Dieta nia oin, ninia oin la hatudu ta'uk
ka moe. Hakmatek no iha dame, maibé barani no nobre tebes, nia
hamri'ik hanesan Maromak nia sasin iha rai nia ema boot sira-nia
leet. Agora ofisial imperidl husu ninia desizaun, se nia hakarak hasai

fali ninia doutrina sira. Luther f6 ninia resposta ho lian ki'ik no laran-
kraik, la ho violénsia ka hirus. Ninia hahalok laran-kraik no ho
respeitu; maibé nia hatudu fiar an no ksolok ne'ebé halo asembleia
hakfodak.

Luther dehan: “Imperadér ne'ebé hakmatek liu, prinsipe ilustre
sira, na'i sira ne'ebé laran-di'ak, ha'u mosu iha imi-nia oin ohin, tuir
orden ne'ebé f6 ba ha'u horiseik, no liuhusi Maromak nia laran-sadi'a
ha'u husu ho laran tomak ba ita-nia majestade no ita-nia altesa boot
sira atu rona ho laran-di'ak defeza husi kauza ida ne'ebé ha'u iha
serteza katak loos no los. Se, tanba ha'u la hatene, ha'u la tuir lisan no
hahalok di'ak palasiu nian, ha'u husu atu imi f6 perdaun ba ha'u; tanba
ha'u la boot iha liurai sira-nia paldsiu, maibé iha konventu ida nia
moris ketak”—Ibid., b. 7, ch. 8.

Depois, hodi hatan ba pergunta, nia esplika katak ninia livru sira
ne'ebé publika ona la hanesan hotu. Tha balu nia hakerek kona-ba fiar
no servisu di'ak sira, no ninia inimigu sira rasik deklara katak livru
sira ne'e la'6s de'it la aat maibé iha uzu. Atu hasai fali livru sira ne'e sei
hanesan kondena lia-loos sira ne'ebé sorin hotu rekonese. Grupu
daruak mak hakerek sira ne'ebé hatudu papadu nia korrupsaun no
abuzu sira. Atu hasai fali livru sira ne'e sei hametin Roma nia tirania
no loke odamatan luan liu ba hahalok aat boot no barak. Tha ninia
livru sira-nia grupu datoluk nia ataka ema balu ne'ebé defende aat
sira ne'ebé iha ona. Kona-ba livru sira ne'e nia rekoriese ho livre katak
nia maka'as liu duké naton. Nia la dehan katak nia la iha sala; maibé
livru sira ne'e mos nia labele hasai fali, tanba hahalok hanesan ne'e sei
f6 barani ba lia-loos nia inimigu sira, no sira sei uza okaziaun ne'e atu
hanehan Maromak nia povu ho krueldade boot liu tan.

“Maibé ha'u ema ida de'it, la'és Maromak,’ nia kontinua; “tanba
ne'e ha'u sei defende ha'u-nia an hanesan Kristu halo: ‘Se Ha'u koalia
sala karik, f6 sai sala ne'e! . .. Liuhusi Maromak nia laran-sadi'a, ha'u
husu ho laran tomak ba ita, imperador ne'ebé hakmatek liu, no ba imi,

prinsipe ilustre liu sira, no ba ema hotu husi nivel hotu, atu prova
husi profeta no apostolu sira-nia hakerek katak ha'u sala. Kedas
bainhira imi konvense ha'u kona-ba ida ne'e, ha'u sei hasai fali sala
hotu, no ha'u mak sei sai uluk atu kaer ha'u-nia livru sira no soe sira
ba ahi laran.

“Buat ne'ebé ha'u foin dehan, ha'u espera, hatudu ho klaru katak
ha'u tetu no hanoin ho kuidadu ona perigu sira ne'ebé ha'u tau ha'u-
nia an ba; maibé la'6s ha'u ta'uk, ha'u ksolok haree katak evanjelhu
agora, hanesan iha tempu uluk, sai kauza ba susar no fahe malu. Ne'e
mak Maromak nia liafuan nia karakter, ne'e mak ninia destinu. Jesus
Kristu dehan: ‘Ha'u la mai atu lori dame ba rai, maibé surik ida.
Maromak hakfodak no hamta'uk iha Ninia konsellu sira; kuidadu, atu
keta, hodi buka hamate fahe malu sira, imi f6 terus fali ba Maromak
nia liafuan santu, no halo monu ba imi-nia an rasik bee-sae hamta'uk
ida husi perigu ne'ebé labele manan, husi dezastre agora, no husi
lakon ba nafatin. . . . Ha'u bele temi ezemplu barak husi Maromak nia
liafuan. Ha'u bele koalia kona-ba Fara¢ sira, Babilonia nia liurai sira,
no Israel nia liurai sira, ne'ebé sira-nia servisu nunka lori sira ba sira-
nia lakon rasik liu duké bainhira sira buka, ho konsellu ne'ebé haree
hanesan matenek liu, atu hametin sira-nia ukun. ‘Maromak hasai foho
sira, no sira la hatene.”—Ibid., b. 7, ch. 8.

Luther koalia ona iha lian alemaun; agora sira husu nia atu repete
liafuan hanesan iha lian latina. Maske nia kole tebes tanba esforsu
uluk, nia halo tuir, no 6 fali ninia diskursu, ho klaru no forsa hanesan
dala uluk. Maromak nia providénsia mak ukun iha asuntu ne'e.
Prinsipe barak nia hanoin matan-delek tebes tanba sala no
superstisaun, to'o dala uluk sira la haree Luther nia argumentu nia
forsa; maibé repete ne'e halo sira bele komprende klaru pontu sira
ne'ebé nia hatoo.

Sira ne'ebé ho ulun-toos taka sira-nia matan ba naroman, no
deside atu la husik lia-loos konvense sira, hirus tebes ba Luther nia

liafuan nia kbiit. Bainhira nia para koalia, Dieta nia portavos dehan ho
hirus: “O seidauk hatan pergunta ne'ebé sira husu ba 6. . .. O tenke f6
resposta klaru no loos ida. . . . O hakarak ka la hakarak hasai fali 6-nia
liafuan?”

Reformadér hatan: “Tanba ita-nia majestade ne'ebé hakmatek liu
no imi-nia altesa boot sira husu husi ha'u resposta ida ne'ebé klaru,
simples, no loos, ha'u sei fo6 ida, no ne'e mak resposta: ha'u labele
hattn ha'u-nia fiar ba Papa ka ba konsiliu sira, tanba klaru hanesan
loron katak sira sala beibeik no kontra malu. Tanba ne'e, se Eskritura
nia testemufa ka argumentu ne'ebé klaru liu la konvense ha'u, se
pasajen sira ne'ebé ha'u temi ona la konvense ha'u, no se nune'e sira
la halo ha'u-nia konxiénsia kesi ba Maromak nia liafuan, ha'u labele no
ha'u sei la hasai fali, tanba la seguru ba kristaun ida atu koalia hasoru
ninia konxiénsia. Ha'u hamri'ik iha ne'e, ha'u labele halo seluk;
Maromak ajuda ha'u. Amén”—Ibid., b. 7, ch. 8.

Nune'e ema loos ida ne'e hamri'ik iha Maromak nia liafuan nia
fundasaun ne'ebé metin. Lalehan nia naroman nabilan ninia oin. Ninia
karakter nia boot no moos, ninia laran nia dame no ksolok, mosu
klaru ba ema hotu bainhira nia f6 sasin hasoru sala nia podér no o
sasin katak fiar ne'ebé manan mundu mak boot liu.

Asembleia tomak ba tempu balu nonok tanba hakfodak. Iha ninia
resposta primeiru Luther koalia ho lian ki'ik, ho hahalok ne'ebé ho
respeitu, besik hanesan ema ne'ebé hattn an. Romanista sira
interpreta ida ne'e hanesan prova katak ninia barani hahtt monu. Sira
haree ninia pedidu atu hein tempu hanesan buat ne'ebé mai uluk
molok nia hasai fali ninia liafuan. Karlos rasik, bainhira nia haree, ho
hakribi balu, monje nia isin ne'ebé kole, ninia ropa simples, no ninia
koalia nia simplisidade, deklara: “Monje ida ne'e sei nunka halo ha'u
sai ereje” Barani no firmeza ne'ebé nia hatudu agora, no mos ninia
argumentu nia kbiit no klaru, halo sorin hotu hakfodak. Imperador,
ne'ebé admira nia, hakilar: “Monje ida ne'e koalia ho laran ne'ebé la

159



ta'uk no barani ne'ebé la nakdoko” Alemana nia prinsipe barak haree
ho orgullu no ksolok ba sira-nia nasaun nia reprezentante ida ne'e.

Roma nia partidariu sira lakon ona; sira-nia kauza mosu iha
naroman aat liu hotu. Sira buka atu mantein sira-nia podér, la'6s hodi
uza Eskritura, maibé hodi uza ameasa, Roma nia argumentu ne'ebé
nunka falla. Dieta nia portavés dehan: “Se 6 la hasai fali 6-nia liafuan,
imperadoér no impériu nia estadu sira sei konsulta dalan saida mak
atu foti hasoru ereje ida ne'ebé labele hadi'a”

Luther nia belun, ne'ebé rona ho ksolok boot ninia defeza nobre,
nakdedar bainhira rona liafuan sira ne'e; maibé doutor rasik dehan ho
hakmatek: “Maromak sai ha'u-nia ajudante, tanba ha'u labele hasai
fali buat ida"—Ibid., b. 7, ch. 8.

Sira haruka nia sai husi Dieta bainhira prinsipe sira konsulta
hamutuk. Ema sente katak krize boot ida to'o ona. Luther nia rekuza
metin atu hattin an bele afeta igreja nia istéria ba sékulu barak. Sira
deside atu f6 ba nia oportunidade ida tan atu hasai fali ninia liafuan.
Ba dala ikus sira lori nia ba asembleia. Sira husu fali pergunta, se nia
sei husik ninia doutrina sira. Nia dehan: “Ha'u la iha resposta seluk
atu o, s6 ida ne'ebé ha'u f6 tiha ona” Klaru katak promesa ka ameasa
labele halo nia hattn an ba Roma nia orden.

Papa nia lider sira laran-moras tanba sira-nia podér, ne'ebé halo
liurai no nobre sira nakdedar, monje ida ne'ebé ki'ik hakribi nune'e;
sira hakarak tebes halo nia sente sira-nia hirus hodi tortura nia to'o
mate. Maibé Luther, ne'ebé komprende ninia perigu, koalia ona ba
ema hotu ho dignidade no hakmatek kristaun nian. Ninia liafuan sira
la iha orgullu, hirus, no lia-bosok. Nia haluha ninia an rasik, no ema
boot sira ne'ebé haleu nia, no sente de'it katak nia iha Ida nia oin
ne'ebé boot liu tebes Papa sira, preladu sira, liurai sira, no imperador
sira. Kristu koalia ona liuhusi Luther nia testemuna ho kbiit no boot
ne'ebé ba tempu ne'eba halo belun no inimigu sira ta'uk no hakfodak.

Maromak nia Espiritu iha konsiliu ne'e, no kona impériu nia lider
sira-nia laran. Prinsipe balu rekofiese ho barani katak Luther nia
kauza loos. Barak konvense kona-ba lia-loos; maibé ba balu
impresaun ne'ebé sira simu la hela kleur. Tha grupu seluk ida ne'ebé
iha tempu ne'eba la hatoo sira-nia konviksaun, maibé hafoin sira buka
Eskritura ba sira-nia an rasik, iha tempu tuir mai sai Reforma nia
apoiante sira ne'ebé la ta'uk.

Eleitor Frederico hein ho laran-susar Luther nia mosu iha Dieta
nia oin, no ho laran kona kle'an nia rona ninia diskursu. Ho ksolok no
orgullu nia haree doutér nia barani, firmeza, no kontrola an, no
deside atu hamri'ik metin liu atu defende nia. Nia kompara sorin sira
ne'ebé funu hela, no haree katak Papa sira, liurai sira, no preladu sira-
nia matenek lakon tiha tanba lia-loos nia kbiit. Papadu lakon ona funu
ida ne'ebé nasaun hotu no tempu hotu sei sente.

Bainhira legadu haree efeitu ne'ebé Luther nia diskursu halo, nia
ta'uk, hanesan nunka uluk, ba Roma nia podér nia seguransa, no
deside atu uza dalan hotu ne'ebé nia iha atu halakon Reformador. Ho
koalia-furak no matenek diplomatiku hotu, ne'ebé halo nia famozu
tebes, nia hatudu ba imperador joven katak beik no perigu atu lakon,
tanba monje ki'ik ida nia kauza, Roma nia sé (Papa nia ukun) ne'ebé
iha podér nia amizade no apoiu.

Ninia liafuan sira iha efeitu. Iha loron tuir Luther nia resposta,
Karlos haruka hatoo mensajen ida ba Dieta, ne'ebé anunsia ninia
desizaun atu tuir ninia predesesor sira-nia politika atu mantein no
proteje relijiaun katolika. Tanba Luther rekuza atu husik ninia sala
sira, tenke uza medida maka'as liu hasoru nia no hasoru erezia sira
ne'ebé nia hanorin. “Monje ida mesak, ne'ebé ninia beik rasik lohi,
hamri'ik hasoru Kristandade nia fiar. Atu hapara la respeita Maromak
hanesan ne'e, ha'u sei f6 sakrifisiu ha'u-nia reinu sira, ha'u-nia
rikusoin, ha'u-nia belun sira, ha'u-nia isin, ha'u-nia raan, ha'u-nia
klamar, no ha'u-nia moris. Ha'u besik atu haruka sai monje

Agostinianu Luther, no bandu nia atu halo arbiru ki'ik liu hotu iha
povu nia leet; depois ha'u sei hasoru nia no ninia tuir-na'in sira
hanesan ereje sira ne'ebé la halo tuir, liuhusi eskomunaun, liuhusi
interditu, no livhusi dalan hotu atu halakon sira. Ha'u bolu estadu
sira-nia membru atu hahalok hanesan kristaun fiél sira”—Ibid., b. 7,
ch. 9. Maske nune'e imperador deklara katak tenke respeita Luther
nia karta protesaun, no katak molok haha prosesu hasoru nia, tenke
husik nia to'o ninia uma ho seguru.

Agora Dieta nia membru sira hatoo hanoin rua ne'ebé kontra malu.
Papa nia enviadu no reprezentante sira husu fali atu la respeita
Reformador nia karta protesaun. Sira dehan: “Mota Reno tenke simu
ninia ahi-kadiak, hanesan nia simu John Huss nian sékulu ida liuba—
Ibid., b. 7, ch. 9. Maibé Alemana nia prinsipe sira, maske sira rasik
papista no Luther nia inimigu nakloke, protesta hasoru estraga fiar
publiku nian hanesan ne'e, tanba ne'e mantxa ida ba nasaun nia onra.
Sira hatudu dezastre sira ne'ebé mosu hafoin Huss nia mate, no
deklara katak sira la barani atu halo monu fali ba Alemana, no ba sira-
nia imperador joven nia ulun, aat hamta'uk sira ne'e.

Karlos rasik, hodi hatan ba proposta aat ne'e, dehan: “Maske onra
no fiar tenke soe sai husi mundu tomak, sira tenke hetan fatin subar
iha prinsipe sira-nia laran”—Ibid., b. 7, ch. 9. Luther nia inimigu
papista ne'ebé moruk liu sira obriga nia liu tan atu halo ba
Reformadoér hanesan Sigismundo halo ba Huss—entrega nia ba igreja
nia laran-sadi'a; maibé bainhira nia hanoin hetan momentu ne'ebé
Huss, iha asembleia publiku, hatudu ninia korrente sira no halo
monarka hanoin fali ninia promesa, Karlos V deklara: “Ha'u la hakarak
oin-mean hanesan Sigismundo.”—Lenfant, vol. 1, p. 422.

Maibé Karlos ho hanoin rasik rejeita ona lia-loos sira ne'ebé
Luther hatoo. Monarka hakerek: “Ha'u deside metin atu tuir ha'u-nia
bei-ala sira-nia ezemplu”’—D’Aubigne, b. 7, ch. 9. Nia deside ona katak
nia sei la sai husi lisan nia dalan, maske atu la'o iha lia-loos no

hahalok loos nia dalan. Tanba ninia aman sira halo nune'e, nia sei
apoia papadu, ho ninia krueldade no korrupsaun hotu. Nune'e nia hili
ninia pozisaun, no rekuza atu simu naroman ruma ne'ebé liu buat
ne'ebé ninia aman sira simu ona, ka atu halo devér ruma ne'ebé sira la
halo.

Ohin loron iha ema barak ne'ebé kaer metin nune'e sira-nia aman
sira-nia lisan no tradisaun. Bainhira Na'i haruka ba sira naroman tan,
sira rekuza atu simu, tanba Maromak la f6 ba sira-nia aman sira,
nune'e sira-nia aman sira la simu. Ita la hamri'ik iha fatin ne'ebé ita-
nia aman sira hamri'ik; tanba ne'e ita-nia devér no responsabilidade
la hanesan sira nian. Maromak sei la aprova ita se ita haree ba ita-nia
aman sira-nia ezemplu atu hatene ita-nia devér, duké buka lia-loos
nia liafuan ba ita-nia an rasik. Ita-nia responsabilidade boot liu ita-
nia bei-ala sira nian. Ita iha responsabilidade ba naroman ne'ebé sira
simu, no ne'ebé sira entrega ba ita hanesan eransa, no ita iha mos
responsabilidade ba naroman tan ne'ebé agora naroman ba ita husi
Maromak nia liafuan.

Kristu dehan kona-ba Judeu sira ne'ebé la fiar: “Se Ha'u la mai no
ko'alia ba sira, sira la iha sala: maibé agora sira la iha subar-fatin ba
sira-nia sala.” Joao 15:22. Maromak nia kbiit hanesan koalia ona liuhusi
Luther ba imperadér no Alemana nia prinsipe sira. No bainhira
naroman nabilan husi Maromak nia liafuan, Ninia Espiritu husu ba
dala ikus ba ema barak iha asembleia ne'e. Hanesan Pilatos, sékulu
barak uluk, husik orgullu no popularidade taka ninia laran hasoru
mundu nia Redentér; hanesan Felix, ne'ebé nakdedar, dehan ba lia-
loos nia mensajeiru, “Ba lai agora; bainhira ha'u iha tempu di'ak, ha'u
sei bolu 0;” hanesan Agripa ne'ebé foti-an dehan, “Uitoan tan 6
konvense ha'u atu sai kristaun” (Apostolu 24:25; 26:28), maibé fila husi
mensajen ne'ebé Lalehan haruka—nune'e mos Karlos V, ne'ebé tuir
mundu nia orgullu no politika nia orden, deside atu rejeita lia-loos
nia naroman.

Notisia kona-ba planu sira hasoru Luther nakfera luan, no halo
ema laran-manas tebes iha sidade tomak. Reformador hetan ona
belun barak, ne'ebé hatene Roma nia krueldade traidér hasoru ema
hotu ne'ebé barani hatudu ninia korrupsaun, no deside katak sira sei
la husik nia sai sakrifisiu. Nobre atus ba atus promete atu proteje nia.
La'és uitoan mak denunsia nakloke mensajen real ne'e katak hatudu
hattn an fraku ba Roma nia podér ne'ebé ukun. Tha uma sira-nia
odamatan no iha fatin publiku sira, sira tau kartaz sira, balu kondena
no balu apoia Luther. Iha ida husi kartaz sira ne'e hakerek de'it ema
matenek nia liafuan ne'ebé iha signifikadu boot: “Susar ba 6, O rai,
bainhira 6-nia liurai mak labarik” Eklesiastes 10:16. Entuziazmu povu
nian ba Luther iha Alemafia tomak konvense imperador no Dieta
katak injustisa ruma ba nia sei tau impériu nia dame iha perigu, no
to'o tronu nia estabilidade.

Frederico husi Sax6nia hatudu an hakmatek ho kuidadu, no subar
ho kuidadu ninia sentimentu loos ba Reformador, maibé iha tempu
hanesan nia guarda nia ho vijilinsia ne'ebé la kole, haree ninia
movimentu hotu no ninia inimigu sira-nia movimentu hotu. Maibé
iha ema barak ne'ebé la koko atu subar sira-nia simpatia ba Luther.
Prinsipe, konde, baraun, no ema importante seluk sira, leigu no
klérigu, vizita nia. Spalatin hakerek: “Doutor nia kuartu ki'ik labele
simu vizitante hotu ne'ebé mai’—Martyn 1:404. Povu haree nia
hanesan nia boot liu ema. To'o sira ne'ebé la fiar ninia doutrina sira
mos labele la admira integridade aas ne'ebé halo nia barani hasoru
mate duké estraga ninia konxiénsia.

Ema halo esforsu maka'as atu Luther konkorda ho kompromisu ida
ho Roma. Nobre no prinsipe sira hatudu ba nia katak se nia kontinua
tau ninia hanoin rasik hasoru igreja no konsiliu sira-nia hanoin, la
kleur sira sei soe nia sai husi impériu no nia sei la iha defeza. Ba
pedidu ida ne'e Luther hatan: “Labele prega Kristu nia evanjelhu la
halo ema hirus. . . . Tanba sa mak ta'uk ka laran-susar kona-ba perigu

tenke haketak ha'u husi Na'i, no husi Maromak nia liafuan ne'ebé
mesak mak lia-loos? Lae; ha'u prefere f6 ha'u-nia isin, ha'u-nia raan,
no ha'u-nia moris"—D'Aubigne, b. 7, ch. 10.

Sira obriga fali nia atu hattin an ba imperador nia julgamentu, no
nune'e nia sei la iha buat ida atu ta'uk. Nia hatan: “Ha'u konkorda ho
laran tomak katak imperador, prinsipe sira, no to'o kristaun ki'ik liu
hotu, bele haree no julga ha'u-nia servisu sira; maibé ho kondisaun
ida, katak sira foti Maromak nia liafuan hanesan sira-nia padraun.
Ema la iha buat seluk atu halo, s6 halo tuir de'it. Keta halo violénsia
ba ha'u-nia konxiénsia, ne'ebé kesi no taka ho korrente ba Eskritura
Santu.”—Ibid., b. 7, ch. 10.

Ba pedidu seluk ida nia dehan: “Ha'u konkorda atu husik ha'u-nia
karta protesaun. Ha'u tau ha'u-nia an no ha'u-nia moris iha
imperadoér nia liman, maibé Maromak nia liafuan—nunka!"—Ibid., b. 7,
ch. 10. Nia dehan katak nia hakarak hattn an ba konsiliu jeral ida nia
desizaun, maibé ho kondisaun de'it katak konsiliu tenke deside tuir
Eskritura. Nia aumenta: “Kona-ba Maromak nia liafuan no fiar,
kristaun ida-idak mak juis di'ak ba nia an rasik hanesan Papa bele sai
ba nia, maske Papa hetan apoiu husi konsiliu tokon ida”’—Martyn
1:410. Belun no inimigu sira ikus mai konvense katak esforsu tan atu
halo dame la iha uzu.

Se Reformadér hattn an iha pontu ida de'it, Satanas no ninia tropa
sira sei manan. Maibé ninia firmeza ne'ebé la nakdoko mak dalan atu
halo igreja livre, no atu haha tempu foun no di'ak liu ida. Ema ida ne'e
nia influénsia, ne'ebé barani hanoin no hahalok ba nia an rasik iha
asuntu relijiaun, sei afeta igreja no mundu, la'ds de'it iha ninia tempu
rasik, maibé iha jerasaun hotu ne'ebé sei mai. Ninia firmeza no fiél sei
hametin ema hotu, to'o tempu nia rohan, ne'ebé sei liu esperiénsia
hanesan. Maromak nia kbiit no majestade hamri'ik aas liu ema nia

konsellu, aas liu Satanas nia kbiit boot.

La kleur imperador nia autoridade haruka Luther atu fila ba uma,
no nia hatene katak avizu ida ne'e sei lalais hetan tuir ninia
kondenasaun. Kalohan ameasa nian taka ninia dalan; maibé bainhira
nia sai husi Worms, ninia laran nakonu ho ksolok no hahi. Nia dehan:
“Diabu rasik guarda Papa nia fortaleza; maibé Kristu loke ona kuak
luan ida iha ne'eba, no Satanas tenke rekonese katak Na'i iha kbiit liu
nia’—D’Aubigne, b. 7, ch. 11.

Hafoin nia sai, tanba nia hakarak nafatin atu ema keta haree ninia
firmeza hanesan rebeliaun, Luther hakerek ba imperador. Nia dehan:
“Maromak, ne'ebé buka ema nia laran, mak ha'u-nia sasin katak ha'u
prontu atu halo tuir ho laran tomak ita-nia majestade, iha onra ka
moe, iha moris ka mate, la ho esesaun ida s6 Maromak nia liafuan,
ne'ebé ema moris ho nia. Iha moris ida ne'e nia asuntu hotu, ha'u-nia
fiél sei la nakdoko, tanba iha ne'e lakon ka hetan la iha importansia ba
salvasaun. Maibé bainhira asuntu rohan-laek nian mak envolve,
Maromak la hakarak ema hattn an ba ema. Tanba hattn an hanesan
ne'e iha asuntu espiritudl mak adorasaun loos ida, no tenke f6 de'it ba
Kriad6r”—Ibid., b. 7, ch. 11.

Tha viajen husi Worms, ema simu Luther ho onra boot liu tan duké
bainhira nia ba. Amu-lulik sira ho kargu hanesan prinsipe simu monje
ne'ebé hetan eskomunaun, no ukun-na'in sivil sira f6 onra ba ema
ne'ebé imperador denunsia ona. Ema husu nia atu prega, no, maske
imperadér bandu, nia sa'e fali ba pulpitu. Nia dehan: “Ha'u nunka
promete atu kesi Maromak nia liafuan ho korrente, no ha'u sei la
halo”—Martyn 1:420.

Seidauk kleur hafoin nia sai husi Worms, papista sira konsege
obriga imperador atu f6 sai dekretu ida hasoru nia. Iha dekretu ne'e
sira denunsia Luther hanesan “Satanas rasik iha ema nia forma no
hatais monje nia ropa’—D’Aubigne, b. 7, ch. 11. Sira haruka katak kedas
bainhira ninia karta protesaun remata, tenke foti medida atu hapara
ninia servisu. Sira bandu ema hotu atu simu nia iha uma, atu f6 ba nia

hahan ka hemu, ka atu ajuda ka apoia nia ho liafuan ka hahalok, iha
publiku ka ho subar. Sira tenke kaer nia iha fatin ne'ebé de'it nia iha,
no entrega nia ba autoridade sira. Sira tenke tau moés ninia tuir-na'in
sira iha prizaun no foti sira-nia sasan. Sira tenke halakon ninia
hakerek sira, no, ikus liu, ema hotu ne'ebé barani hahalok kontra
dekretu ida ne'e mos tama iha kondenasaun ne'e. Saxonia nia eleitor
no prinsipe sira ne'ebé belun liu ho Luther sai ona husi Worms la
kleur hafoin nia sai, no Dieta aprova imperador nia dekretu. Agora
Romanista sira ksolok tebes. Sira hanoin katak Reforma nia destinu
deside metin ona.

Maromak prepara ona dalan ida ba Ninia atan atu halai sai iha
perigu nia oras ida ne'e. Matan ida ne'ebé hein no kuidadu tuir ona
Luther nia movimentu sira, no laran ida ne'ebé loos no nobre deside
ona atu salva nia. Klaru katak Roma sei la kontente ho buat ida ki'ik
liu duké ninia mate; s6 ho subar mak bele proteje nia husi leaun nia
ibun. Maromak f6 matenek ba Frederico husi Sax6nia atu halo planu
ida atu proteje Reformador. Ho belun loos sira-nia kooperasaun,
eleitor nia planu hala'o, no Luther subar ho di'ak husi belun no
inimigu sira. Tha ninia viajen fila ba uma, ema kaer nia, haketak nia
husi ninia akompanante sira, no lori nia lalais liu ai-laran ba kastelu
Wartburg, fortaleza ida iha foho leten ne'ebé mesak. Ninia kaer no
ninia subar sai mistériu tebes, to'o Frederico rasik ba tempu kleur la
hatene ba ne'ebé mak sira lori nia. La hatene ida ne'e iha objetivuy;
durante eleitor la hatene Luther iha ne'ebé, nia labele hatudu buat
ida. Nia iha serteza katak Reformador seguru, no ho hatene ida ne'e
nia kontente.

Primavera, verao, no outono liu, no inverno to'o, no Luther sei hela
nafatin hanesan prizioneiru. Aleander no ninia partidariu sira ksolok
tebes, tanba haree hanesan evanjelhu nia naroman besik atu mate.
Maibé duké ida ne'e, Reformador enche hela ninia lampada husi lia-

loos nia armazen; no ninia naroman sei nabilan ho naroman maka'as
liu tan.

Iha Wartburg nia seguransa belun nian, Luther ba tempu balu
ksolok tanba nia livre husi funu nia manas no arbiru. Maibé nia labele
kontente kleur ho hakmatek no deskansa. Tanba nia baibain moris
ativu no funu todan, nia susar atu hela la halo buat ida. Iha loron
mesak sira ne'e igreja nia kondisaun mosu iha ninia oin, no nia hakilar
ho laran-monu: “Ai! iha Ninia hirus nia loron ikus ida ne'e la iha ema
ida atu hamri'ik hanesan didin ida iha Na'i nia oin, no salva Israel!”—
Ibid., b. 9, ch. 2. Dala seluk, ninia hanoin fila ba ninia an rasik, no nia
ta'uk katak ema sei akuza nia ta'uk-teen tanba nia sai husi funu.
Depois nia repreende ninia an tanba baruk-ten no buka de'it ninia
kmaan rasik. Maibé iha tempu hanesan, loron-loron nia halo barak liu
duké buat ne'ebé haree hanesan ema ida bele halo. Ninia pena nunka
para. Bainhira ninia inimigu sira hanoin ho kontente katak sira halo
nonok ona nia, sira hakfodak no konfuzaun tanba prova ne'ebé klaru
katak nia sei ativu nafatin. Folletu barak tebes, husi ninia pena,
nakfera iha Alemana tomak. Nia mos halo servisu importante tebes ba
ninia rai-maluk sira hodi tradas Testamentu Foun ba lian alemaun.
Husi ninia Patmos iha fatuk leten nia kontinua besik tinan ida tomak
atu hatoo evanjelhu no repreende tempu ne'e nia sala no hanorin sala
sira.

Maibé la'ds de'it atu proteje Luther husi ninia inimigu sira-nia
hirus, no la'és moés de'it atu f6 ba nia tempu hakmatek ba servisu
importante sira ne'e, mak Maromak hasai Ninia atan husi moris
publiku nia palku. Iha rezultadu sira ne'ebé folin-boot liu sira ne'e atu
hetan. Tha ninia fatin subar iha foho leten ne'ebé mesak no ema la
hatene, Luther hasai husi rai nia apoiu sira no taka husi ema nia hahi.
Nune'e nia salva husi orgullu no fiar an ne'ebé dala barak susesu mak
lori. Liuhusi terus no hatan an nia prepara fali atu la'o ho seguru iha

fatin aas ne'ebé halo ulun-mamu'u, ne'ebé sira hasa'e nia lalais tebes
ba ne'eba.

Bainhira ema ksolok iha liberdade ne'ebé lia-loos lori ba sira, sira
iha tendénsia atu hahi tebes sira ne'ebé Maromak uza atu tohar sala
no superstisaun nia korrente sira. Satanas buka atu hasai ema nia
hanoin no laran husi Maromak, no atu tau metin iha ema; nia lori sira
atu f6 onra ba instrumentu de'it no atu la haree Liman ne'ebé ukun
providénsia nia buat hotu ne'ebé akontese. Dala barak liu lider
relijiozu sira ne'ebé ema hahi no f6 onra nune'e haluha katak sira
depende ba Maromak no fiar fali ba sira-nia an rasik. Nia rezultadu,
sira buka atu ukun povu nia hanoin no konxiénsia, povu ne'ebé haree
ba sira atu hetan matadalan duké haree ba Maromak nia liafuan.
Reforma nia servisu dala barak sai neineik tanba espiritu ida ne'e
ne'ebé ninia apoiante sira husik moris. Husi perigu ida ne'e Maromak
hakarak proteje Reforma nia kauza. Nia hakarak servisu ne'e simu
marka, la'és ema nian, maibé Maromak nian. Ema sira-nia matan
haree ona ba Luther hanesan lia-loos nia esplika-na'in; Maromak
hasai nia atu matan hotu bele haree ba lia-loos nia Autor rohan-laek.

